4
ISINDEBELE ILIMI LESIBILI    IZINGA ELIPHAKATHI       (Iphepha Lesibili)           926-2/2 C 



GAUTENG DEPARTMENT OF EDUCATION

SENIOR CERTIFICATE EXAMINATION


ISINDEBELE ILIMI LESIBILI

IZINGA ELIPHAKATHI

(Iphepha Lesibili)

ISIKHATHI:  3 ama-iri


AMAMAKSI: 120



YELELA:

· Leliphepha lineengaba ezimbili.  Isigaba A no B.

· Kileyo naleyo ncwadi kunemibuzo emibili, okumbuzo onemibuzwana emifitjana nombuzo omude.
· Khetha nanyana ngimiphi imibuzo imibuzo emibili.
· Khetha umbuzo munye omude nombuzo munye onemibuzwana emifitjhani.
· Ungabephenduli imibuzo emibili ewela ngaphasi kwencwadi eyodwa.
· Isigaba B sikatelekile bona siphendulwe.
· Amamaksi ayotlonyeliswa ngomsebenzi omuhle notlolwe ngobuthakgha.



ISIGABA A

Phendula imibuzo EMIBILI tere.

UMBUZO 1

INOVELA
AMABATHA : B.D. MASANGO

-

1.1 Funda indatjana elandelako, bese uphendula imibuzo ngayo:

“UMlayedwa athi:’  Baba asazi.  Kubudisana khona ngombana umntazana usivumile ngemuva kwalokho wathi usafuna ukulungisa izinto zakhe ayedwana mantanzi.  Uyise wamqotjha wathi akaphume angadlali ngaye.  Lokho kusenze bona sicabange khulu singazi bona siphethe njani.”

Uyise kaZondiwe athi: “Kulungile madodana okutjho bonyana usafuna ukuthanyela mantanzi.  Kunjalo phela umntazana nakaneentsikizi ezinengi.  Nasele yinye iveze ihlokwana lokho kuzamenza bona athintithe ezinye ezisabhacileko.  Isikhethu sinjalo sona kodwana bekufanele atjele unina, hayi uyise.”
1.1.1 Ngubani uMlayedwa?

1.1.2 UMlayedwa noZondiwe babuya kwabani?  Begodu bebayokwenzani lapho?

1.1.3 Ngubani ibizo lomntazana lo okukhulunywa ngaye?

1.1.4 Ngiziphi iintsikizi ezinengi anazo umntazana lo?  Hlathulula ngokuzeleko.

1.1.5 Tlola iinzathu EZINTATHU ebezibangela uBathabile bona abe nomraro wokutlhala uMjarimani.

1.1.6 UZondiwe lo sengathi sitjhimani.  Uthini wena? Vuma nanyana uwuphikise lombono ngokusekela unqophise enoveleni.

1.1.7 Akhe uhlathulule bona uBathabile kilenovela uvezwe njengomlingisi onjani. Tlola ngamaphuzu unqophise enoveleni.

1.1.8 Ngisiphi isifundo esitholakala kilenoveli?  Sekela ipendulwakho.
(1)

(2)

(1)

(5)

(3)

(4)

(7)

(3)

1.1.9 Ithando aliboni, begodu lingakwenza bona ulahlekelwe ngokukhona ngokungekho.  Coca ngalombono unqophise kuMphikwa.  Tlola uveze amaphuzu asekela lokhu?

1.1.10 Sengathi uBathabile elinye nelinye isokana ulithandela okuthileko.  Vuma nanyana uphike bese usekela ipendulwakho.

1.1.11 Kwabo laka Tjhejwa sengathi bekukomgade uhlonywa ngezinti.  Uyavuma nanyana uyaphika?  Sekela ipendulwakho kuzwakale uphe neenzathu.

1.1.12 Ngebakwabani abantu abazithakazela ngokuthi bamaHlokohloko womlambo?

NANYANA

1.2 Ubuhle busilingo emuntwini wengubo.  Godu utjwala, amasokana nethando nezinto zephasi kuragela leso isilingo phambili.  Vuma nanyana uwuphikise lombono unqophise enoveleni.  Ipendulwakho ingeqi emakhasini amabili.

UMBUZO 2

IINDATJANA

uzangenzani? ‑ jiyane, skhosana, MASANGO

2.1
2.1.1
Funda nasi indatjana bese uphendula imibuzo elandelako:

“Botha, uyabona abantu bekhethu wanyefisa isandla abalungi.  Incwadi le ngibawa siyiphendule.  Sibatjele ehloko bona akusesenasidingo saleziinghonghoyilo zabantu.  Umsebenzi uyaraga.  Ikampani ingalahlekelwa ziimali ezinengi, zokuthenga iinkoloyi nokukhwezela abantu ngezinto ezinganamsebenzi,’ kusandlala uSkhosana.

‘Kulungile-ke Skhosana nawutjho njalo, njengomuntu omkhulu.  Mina bengithi abantu beKampani yethu bazakuthabela lokhu.  Begodu bengithi nomdlandla wokusebenza bathengisela abantu uzakukhuphuka.  Nokho nawuthi asingabanikeli lezi iimfanelo abalila ngazo, ngiyathokoza.’  Aphume uBotha aye kweyakhe ikantoro.”
(a) Tlola isihloko salendatjana.

(b) UBotha noSkhosana sengathi babantu abaneenkhundla.  Akhe utjho iinkhundla zabo.

(c) Akhe uhlathulule bona incwadi evela ehloko kantoro beyithini.  Veza amaphuzu amathathu.

(d) USkhosana wasithola bunjani isikhundlesi?  Tlola ihlathululo ezeleko.

(e) Ngokubona kwakho siyamfanela uSkhosana isikhundlesi?  Sekela ipendulwakho.

(f) Ngokubona kwakho, uSkhosana uvezwe njengomlingisi onjani kilendatjana.  Tlola ngamaphuzu, ipendulwakho ingeqi ISIQUNTU sekhasi.
(5)

(4)

(4)

(1)

[40]
[40]

(1)

(2)

(3)

(2)

(2)

(10)


2.1.2
(a)
Endatjaneni yesihloko esithi ‘Ilifu elinzima’, umtloli uzama 




ukufundisa siphi isifundo.  Hlathulula ngokuzeleko.

(b) Izungu lekosi ekupheleni kwalendatjana, lijamele liphi itshwayo?

(c) Ababelethi bakaMpotlogwana bavezwe njengabalingisi abanjani?  Hlathulula bewunikele neenzathu ezinembako.

(d) Ngokubona kwakho ilifu elinzima lijameleni?  Hlathulula bewutlole nesizathu esinembako.

(e) UMangothobana wathi ababelethi bakaMpotlogwana abahlabe imbuzi enzima yokuthethelela.  Sengathi uMangothobana usebenzela umzakhe.  Vuma nanyana uwuphikise lombono bese utlola isizathu esizwakalako.

NANYANA

2.2
2.2.1
Ikani amanga nokufihla kwenza uNomoya kobana alahlekelwe 
ngokukhona 
ngokungekho.  Vuma nanyana uwuphikise lombono, 
ngokuthi unqophise endatjaneni yesihloko esithi ‘Uzangenzani’.  
Ipendulwakho ingeqi ekhasini ELILODWA.

2.2.2 Ikulumo yabantu abadala iyanemba navane isithi ‘ukukhamba kubona.’  Vuma nanyana uwuphikise lombono ngokuthi uphendule unqophise endatjaneni yesihloko esithi ‘Ukukhamba kubona’.  Ipendulwakho ingeqi ikhasi elilodwa.

UMBUZO 3

UMDLALO

KANTI NGEWAKABANTI:  N.E. SKOSANA

3.1 Funda indatjana elandelako, bese uphendule imibuzo elandelako:

Thulari:
Mh! Awa, ndoda kubudisi izinto nasele zinje.  Enjephana batjho ubhova wemuka ibragana.

Madzela:
Enjekhona.  Nje uMkhethwa sele kungubhova ngombana ingewangekosini.  Mina ngilibragana.  Ngifunga amaRudla!  UMkhethwa uzamthatha ngifile uNcema.

Thulari:
Madzela jama ndoda.  Ungazibizeli ukufa uqalile.  Uzakuphalisana njani nekosana?  Angithi uMkhethwa lo ujanyelwe yikosi ngenyama ngombana ingakhenge ibe nembeleko enduna nje.  Yeke amahlebezi athi ikosi ifuna bona ubukhosi buthathwe nguMkhethwa ngemva kwayo.
Madela:
Iye?  Awa angabuthatha ubukhosi anginandaba nabo.  Abe abusibo bekhethu.  Kodwana hayi uNcema.  UMkhethwa akafune omunye umntazana.  Napa bazele inarha kaZimu le.  UNcema yena ngowami   Ungiqomile.  Nathi nje ibhengela (Abe atjho aliqala)  Thulari, uyangibambezela mani.  Ngathana sengikhambile.”


(2)

(2)

(10)

(3)

(3)

[40]

(20)

(20)

[40]



3.1.1   Akhe uhlathulule lekulumo ethi Ubhova wemuka ibhragana, unqophise



  encwadini.


3.1.2
  UThulari uhlobana njani noMadzela?


3.1.3
  Mbala-mbala uNcema ungewakabani?  UngewakaMkhethwa nanyana 


  ungewakaMadzela?  Sekela ipendulwakho.

3.1.4   Ngimuphi umlayezo oweza noThulari owafuthumeza uMadzela?


3.1.5
  Abaliqiniso kangangani amagama kaMadzela athi ‘UMkhethwa 



  uzamthatha ngifile uNcema’.  Hlathulula ngokuzeleko.

3.1.6   Hlathulula unobangela owenza kobana uNcema angathandi   

             ukuyokwenda kuMkhethwa.

3.1.7   Hlathulula kobana uNcema uvezwe njengomlingisi onjani.  Impedulwakho  

             ayisekelwe ngamaphuzu avela encwadini.

3.1.8   Akhe ubale amanye amabizo uNtuli abizwa ngawo.


3.1.9
  Abanye bathi uNcema lo sidlhadlha ngombana angafuni 



  ukuyokwenda ngekosini.  Begodu bathi wakhupha uyise iqatha 


  ngemlonyeni.  Uthini wena?  Hlathulula unqophise encwadini.


3.1.10
  Hlathulula ngawomofu bona kuliqiniso kangangani bona uMadzela wathi 


  uqomisa uNcema kanti uqomisa umkhonto.  Hlathulula ipendulwakho 


  ingeqi esiqutwini sekhasi.  Veza amaphuzu aqakathekileko kwaphela.

3.1.11   Akhe uveze kobana uNtuli, umlingisi onjani kilomdlalo.  Hlathulula  

             ngokuzeleko ngamaphuzu unqophise encwadini.


3.1.12
  Umtloli u-N.E. Skosana, ngaphandle kokufundisa ngamasiko nobuhle 


  bawo ulinga ukufundisa ababelethi isifundo.  Ngisiphi isifundweso?

NANYANA

3.2 Ithando aliwazi amasiko aliyazi imithetho begodu aliyazi nehlonipho.  Ithando liyazikhethela lapha linqophe khona, alikatelelwa.  Uthini wena?  Coca ngalombono unqophise emdlalweni.  Ipendulwakho ingeqi emakhasini amabili.

UMBUZO 4

IINKONDLO

ITSENGO 5 ‑ M.S. NTULI

4.1 Funda nasi ikondlo bese uphendule imibuzo ngayo:

A.



     Uyikakaramba uYingorho uYesabeka,

Ngombana wazi koke Wena,

Akakho owaziko,

Nanyana ngingaba nokuhlakanipha koke angeze ngazi,

Nanyana ungaba nekgono kangangani angeze wazi,

5

Okurarako kukuthi Yena uyazi,

Kuphi, njani, angazi;
(3)

(1)

(4)

(2)

(5)

(2)

(6)

(2)

(4)

(4)

(5)

(2)

[40]

[40]



Unyaka angiwazi,

Inyanga angiyazi,

Iveke angiyazi,




10

Ilanga angilazi,

I-ri angilazi,

Umzuzu angiwazi,

Umzuzwana angiwazi,

Wena wazi koke ngombana kuNguwe.

15
4.1.1 Sithini isihloko sekondlo le?  Itlolwe ngubani?

4.1.2 Coca ngesakhiwo sayo sangaphandle.

4.1.3 Veza okutjhiwo yikondlo ngemida engeqi kwemine.

4.1.4 Veza ummoya wekondlo, bewusekele ipendulwakho.

4.1.5 Mhlobo bani wekondlo lo?  Sekela ipendulwakho.

4.1.6 Sengathi lekondlo inekolo ngaphakathi.  Vuma nanyana uphike 


bese usekele ipendulwakho.

B.



Ungikhalimile iye,

Angali ngiyavuma.

Wathi ngingakhambi ebusuku,

Wathi ngingakhambi nabesana

Ngabuza ngifuna ukwazi,

5

Ngabuza bonyana kungebanga lani.

Ipendulo yakho kwaba liswazi,

Ipendulo kwaba ziinhlamba.

Wathi ngingabuzi okunengi

Kwaphela ngenze njalo.


10

Ngahlala ngitshwenyekile

Ngombana ngifuna ukwazi

Bonyana yini ephethwe busuku,

Bonyana yini elumako ebesaneni.

Iye, ngakhamba ngekani

15

Ngombana ngifuna ilwazi.

Umvuzo walokho kwaba budisi,

Kwaba ngilokhu okubonako.

Namtjhana ungangithuka,

Uthi: ngeqa amagama wakho.

20

Kwaphela khumbula lokhu:

Wangifihlela Iakho. 

4.1.7 Nikela isihloko nebizo lomtloli walekondlo engehla.

4.1.8 Hlathulula okutjhiwo yikondlo nanyana ummongo wekondlo.

4.1.9 Imbongi nebigade itlola lekondlo, beyikusiphi isimo.  Beyidanile nanyana 
beyithabile.  Sekela impendulwakho.

4.1.10 Coca ngesakhiwo sangaphakathi salekondlo engehla.

4.1.11 Lekondlo engehla iwela ngaphasi kwayiphi imihlobo yeenkondlo.  Sekela 
pendulwakho.
(2)

(8)

(4)

(2)

(2)

(3)

(2)

(4)

(2)

(8)

(3)

[40]

NANYANA

4.2 Thatha nasi inkondlo yesihloko esithi ‘Ndlela yakwaMloto’, uyitsenge uveze okutjhiwo yikondlo, isakhiwo sekondlo sangaphandle nesakhiwo sekondlo sangaphakathi; ummoya wekondlo nokuthi iwela ngaphasi kwayiphi imihlobo yeenkondlo.

Ngidanile ndlela yakwaMloto;

Ngibeke ithemba lami kuwe,

Wahlanganisa ikwaMhlanga nePitori,
3

Kwavukelwa kwagodukwa-
Bubula bhesi bubula,

Kude KwaMhlanga.


6

Bu…Bu…Bu…!

Kgo…! Kenu! Bhu…!

Ngozi uphuma njengelanga;

9

Ngozi utjhinga njengelanga.

Isililo sehlukene sihlangene,

La kuza wena ndlela yakwaMloto.
12

Thokoza unyaka ka-1993

Okulethele itjhudu leliwa.

UMBUZO 5

UMTLOLONDABUKO
AYIKHULUNYELWA EZIKO – JIYANE, MAHLANGU

5.1 5.1.1
Thatha inganekwana yesihloko esithi uDimana noDimakazana uyicoce ngendlela obe ungayicocela ngayo abalaleleko.

5.1.2 Uyini umehluko hlangana kwenolwana-mlando, inolwana-ndabuko nenolwana-sibandana.

5.1.3 Uyini umnqopho wokufundisa iinganekwana ngeenkolweni zamabanga aphezulu?  Veza amaphuzu amane bewusekele ipendulwakho.

5.1.4 Tlola imihlobo emibili yeenrarejo bese utlola neentjengiso.

5.1.5 Uyini umahluko hlangana kwezitjho nezaga?

NANYANA

5.2 Phendula lemibuzo elandelako

5.2.1 Thatha inganekwana yesihloko esithi ‘umuhlwa, itsikizi nomuntu’ uyicoce ngendlela obungacocela ngayo abafundi abalaleleko.  Ipendulwakho ayibe likhasi ELILODWA TERE.

5.2.2 Khetha izaga uzitlole zodwa, ukhethe nezitjho uzitlole zodwa.  Hlathulula kobana uyini umehluko hlangana kwezaga nezitjho:

Ukuba yikomo edla yodwa, ukumunyisa umbele ofileko, ukusenga ezimithiko, ukukha ngeqephe, kotjhatjhatjha akulilwa kulilwa komrhali, ukunyiwa yinyoni, komgade uhlonywa ngezinti, kuvuswa ezivusako, ukwanda kwaliwa mloyi.


[40]

(10)

(6)

(8)

(8)

(8)

[40]
(20)

(20)

[40]



ISIGABA C

UMBUZO 6

ISIFUNDO SOKUZWISISA

Lombuzo ukatalekile bona uphendulwe.

Funda indatjana elandelako bese uphendule imibuzo ngayo:

“Yihle indlwami madoda,” kukhuluma uMfulathelwa

Mkhwebani ahlezi emathurini kwakhe.  Ukhuluma aqinisile

nakathi yihle indlwakhe.  Yibhazabhaza.  Abantu abanengi

abawuvali umlomo ngayo.  Yihle iziphala zoke izindlu

zalapha kwaMusi.  Abantu abadluli bangakajami

khebayiqalisise.  Neemodere zikhamba kancani nazidlula

phambi komuzi lo.  Iimfundiswa nazidlula lapha zithi

umnikazi wendlu le wehlisa izinga layo ngokuyakha lapha.

Indlu enje ifanele ukwakhiwa eKangala.  Lokho akumthinti

nakancani uMfulathelwa.  Abantu abanengi bendaweni le

bayabuzana bonyana kgani Mfulathelwa ndina

walifunyanaphi ilitje elingaka lemali. Abanye bathi

mhlambe wabamba iimpera.  Abanye bathi mhlambe

wawina emtjhinini ekhasino.  Abanye bathi mhlambe yimali

yokumlilisa ayifunyana ngemva kokuvalwa kwefemu

ebekasebenza kiyo eKangala.  Babodwa abathi akwazeki

bonyana kungaba yimali ayifunyana lapho bekasebenza

khona ngombana gade bangarholi litho.  Laba ngabathi

akwazeki bonyana uMfulathelwa ogade akhamba ngeratha

leCressida eenyangeni ezilitjhumi ezidlulileko kube

namhlanjesi sele ehlala endlini ehle kangaka.  Nokwenza

yamakamero alitjhumi nalinye.  Phezu kwalapho ukhamba

ngeMercedes Benz yeminyango emibili kanti umkakhe

ukhamba ngeBMW 733i, eyaziwa ngelimi lesitradeni 

gokuthi yiBavaria.


“Khona ngizizwa bonyana ngiyindoda kwanjesi.  Ukuba

yindoda ngikhokhu.  Abantu nabadlula kwakho kufanele

khebajame, bafune nokukubona.  Ukuba yindoda kukobana

lapho ukhamba khona abantu bakwakhele umkhanyo.

Bakhombisane ngawe.  Bathi: Nangu uMkhwebani onendlu

ezidlula zoke lapha kwaMusi.  Ngiyindoda ngombana nakhu

sengikwazi ukukhuluma ngilalelwe emihlanganweni.

Nakukhulunywa ngami akusathiwa: “Ngitjho uMkhwebani

okhamba ngeratha leCressida ebovu, kodwana sekuthiwa:

“Ngitjho uMkhwebani weMercedes.”  Nongangaziko uvele ezwe

bonyana kukhulunywa ngendoda kwanjesi nangabe umuntu ukuze

abe yindoda kufuneka lokhu.  Nakuyihlonipho uyifunyana

emakhosaneni, kibosomabhizinisi nebantwini bomthetho.


“Kikho koke lokhu kufanele ngithokoze uMgodawuzali.”

Ukukhuluma nje unonde aphakamisa iketukana, alitjhingise

phasi godu.  UMgodawuzali akhuluma ngaye lo yinyanga

athwele kiyo.  Yinyanga ekulu yakwaMagadangana eduze

kwerholweni koNomtjherhele.  Ngumakekeremba wenyanga lo.

Waziwa ziinjinga nabosomabhizinisi abanengi, ukusuka phasi

eKapa, eBotswana neSwazini.  “Ngambala ungenze indoda

uMgodawuzali.  Qala namhlanjesi sele ngihlonitjhwa


makholwa ebekathanda ukungitjhumayela nangisatlhagako.  Kodwana

ngavele ngawatjela bonyana indaba yokuthi uZimu ngumthomi bengumphelelisi mina angiyisebenzisi.  Indaba kaZimu yinto eyeza

namakhuwa.  Ubaba nobamkhulu uSoMabatha bafa bangazane

khebangitjele litho ngoZimu.  Mina into engakhula ngiyazi yindaba

yabezimu neenyanga.  Into yobana kunenyanga yeenyanga uZimu,

ngathoma ukuyizwa lapha ezabelweni”  Laphakame iketukana, lehle

godu.  “Kodwana into engikarako…..”
6.1 Ngubani okhuluma kilesi isiqetjhana godu ukhuluma nobani?

6.2 Kubayini abantu bathi indlu le ayikafaneli ukwakhiwa kileyo ndawo?

6.3 Abantu bathi uMfulathelwa uyithathaphi imali?  Hlathulula uveze amaphuzu AMANE.

6.4 Ngaphambilini uMfulathelwa bekasebenzaphi?

6.5 Ingabe uyini unobangela wokungasasebenzi kwakhe?

6.6 Bala imihlobo yeenkoloyi ezikhwelwa ngebakwaMkhwebani.

6.7 Yini eyenza kobana abantu basole ukukhuphuka kukaMfulathelwa?

6.8 Ngokuya ngekulumo kaMfulathelwa ngubani ofanele amthokoze?  Godu uyini unobangela walokho.

6.9 Hlathulula ikulumo elandelako:

6.9.1 ukungawuvali umlomo

6.9.2 ukwakha umkhanya

6.9.3 ukuphakamisa amaketukana

6.10 Kukuphi emathurini?

6.11 Ngenjani indlu engubhazabhaza?

6.12 Kade uMfulathelwa bekakhamba ngomhlobo onjani wekoloyi?

6.13 Nawutlhagako abantu bayakudelela, abakuhloniphi begodu bakuqalela phasi.  Kuthi nawunemali ukhothanyelwe, uhlonitjhwe.  Fakazela lombono unqophise kuMfulathelwa.

AMAMAKSI:
(3)

(2)

(8)

(1)

(2)

(2)

(2)

(3)

(2)

(2)

(2)

(2)

(2)

(1)

(6)

[40]

